
একাদশ অধ্যায়।


চেষ্টাৰ সফলতা।


   তেজপুৰৰ পৰা উলটি গৈ ভূধৰে হৰনাথকে আদি কৰি
আত্মীয়-কুটুম্বসকলক মতাই আনিলে আৰু সকলো কথা কৈ
এতিয়া কেনেকৈ কি কৰিব তাৰ উপায় বিচাৰিলে। তেওঁ
ক’লে,—“যদিও পীতাম্বৰলৈ ছোৱালী নিদিয়া ঠিক হ’ল,
তথাপি সেই দিনাই বিয়াখন পাতিব পৰা হ’লে ভাল আছিল।
সকলো যা-যোগাৰ হৈ গ’ল ; গাখীৰ-পানীৰো বয়না দিয়া
হ’ল। এতিয়া সেইবোৰ পেলনি গ’লে বহুতো লোকচান হ’ব।”

   এজনে ক’লে,—“মণিৰ লগত বিয়াখন পাতিব পৰা হ’লে
বেয়া নহ’ল হেতেন। এতিয়া যদিও সিহঁতৰ অৱস্থা বেয়া,
তথাপি আগলৈ ভাল হোৱাৰ অাশা আছে। লৰা-ছোৱালীও
জোৰ হ’ব। তাতে সৰুৰে পৰা দেখা-শুনা, ফাকি-ফুকাৰ
ভয় নাই।”

   আন এজনে ক’লে,—“সিহঁতৰো মন থাকিব পায়।
কোনো কোনোৱে ধেমালিতে সিহঁতক জোৰাই দিলে সিহঁতে
বেয়া নাপায়, মুখ টিপি হাঁহিহে মাৰে।”

   ভূধৰ।—ময়ো আগৰে পৰা মণিকেই দিম বুলি ভাবি
ছিলোঁ। কিন্তু তেওঁলোকৰ ফালৰ পৰা কোনো চেষ্টা

		 এই পৃষ্ঠাটো শেষবাৰৰ কাৰণে ৫ ডিচেম্বৰ ২০১৮ তাৰিখে ১৮:১১ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

